
El gorgo, sur kiu semi-
kahelo dukaninas
lat naturo. La sildo
kronita duke.

¢

La 26an de Marto,
E-mondo perdis gravulon,
mi, gravan amikon.

Sergo.

SAT-anoj kutimigu al eksternacia sent-, pens- kaj agadkapablo!



Ili havas armilojn, &=

sed ni florojn...

Intervjuo post la teroratencoj en Parizo

Raportisto: Cu vi komprenas, kio okazis, kial tiuj homoj faris tion?

Knabo: Ili vere estas tre tre malicaj homoj. Ni devas esti memgardemayj, €ar ni devos translogigi el nia domo.
Patro: Ne timu, ni ne devos translogigi. Francio estas nia hejmo.

Knabo: Sed ili havas armilojn. Ili povas pafi nin, ¢ar ili estas malicaj.

Patro: Eble ili havas armilojn. Sed ni havas florojn. Rigardu la homojn, ili demetas florojn, per ili ili batalas kontraii armiloj.

Knabo: Ili gardas nin per floroj, ¢u?
Patro: Precize tiel.

Raportisto: Cu vi nun fartas pli bone?
Knabo: Jes, mi fartas pli bone.

Ne nur per PIV li edukis...

Michel Duc-Goninaz estos rememorata unuavice kiel cef-
redaktanto de la Nova PIV, eldonita en 2002 kaj represita kun
malgravaj $angoj en 2005. Gi ja estis grava rebakajo de la verko,
kiun Varingjeno publikigis jardekojn pli frue, en 1970, kun
suplemento en 1987.

Tamen, lia rilato al SAT ne limigis al tio. Jam en la 50-aj jaroj, li
kontaktis kun tiamaj parizregionaj SAT-anoj en la kabaredo
de la "Tri koboldoj", kaj kutimis vespermangi interalie kun
Varingjeno kaj Lucien Laurat. Meze de la 60-3j jaroj, li ankall
persone amikigis kun Georgo Lagrang' kadre de laboro por
Franca Esperanto-Instituto (FEl).

Kvankam li kunlaboris al SAT-organoj jam tiutempe, li dum
jaroj detenis sin de aligo, pro nekonsento pri la statuta mal-
permeso al PK-anoj membri en UEA. En 1977, post nuligo de
tiu ¢i malpermeso, li membrigis sub matrikulo 32511. Li
partoprenis per artikolverkado, adaptis la teatrajon "La Stona
Gasto" lati Puskino en formato ludebla en Esperanto-medio
(SAT-broSurservo, 1984), kaj tradukis la romanon "La
Fremdulo” de Albert Camus (SAT, 1993). Li plie kontribuis al
la praktika funkciado de la asocio, prezidante laborkunsidon
en Odeso (1998), partoprenante proponkomisionon en
Alikanto (2002), kaj membrante en la Generala Konsilantaro
por la mandatperiodo 2003-2006. Li ne plu renovigis sian
kotizon ekde 2006, sed restis en rilato kun SAT pri la plua
gisdatigo de PIV kaj pri pretigo de renovigita Plena Vortaro.
Krome li tradukis la poemon "La liberigantoj” el la "Kanto
Generala" de Pablo Neruda (SAT-EFK, 2010), kaj verkis antaii-
parolon al "Varma Mezepoko” de Sergo Sir' (SAT-EFK, 2014).

Esperantigis Cezar

El tio, nia peco

Jen vi, el la rubujoj viastrataj,
Sargita per mangajoj rehejmigas:
tri picoj, krom rostita kokidajo,
paro da kartonbrikoj da lakt’ iom acida,
SES piroj en siropo
kaj du tomatoj 8imaj...
Jen trezoro.

Vi mangas unu picon kun kokidajo frida:
mankas elektro, gaso... Ci servojn interrompis
mastraro rabobirda,
Car vi ne pagis.

Ba!

Tio ¢e filmoj estas plej kutima.

Nu, tio mangi frida I’ kokidajon.

Jen kutim’ distingita.

Tio pri I’ gas’, elektro, via senlaboreco,
estas fiajoj, kiujn la §tato ne evitas.
Vin ne iritas ¢i ideo. Poste

eliras vi vagadi en la urbo trankvila.
Sata kaj netuSata! Amaso tumultema
“aligu, ne rigardu nin” alkrias.

Vi ne komprenas, kial nek por kio

vi devus do aligi al homoj tiel spitaj.

El tio, nia peco!, murmuras vi. Forvelas
ignorante, ke iam

vi perdis ion multe pli gravan ol elektro,
gaso, akvo, laboro... rideto goj-esprima.
Vi perdis vian dignon,

esencan parton de la vivo nia.

MIGUEL FERNANDEZ

Karaj legantoj,

"lli havas armilojn, sed ni florojn." En la plej
nigraj momentoj de la homa historio, Ciam
ekzistis klopodoj kontraustarigi fratigon al
barbareco, kiel pruvis, e¢ se nur mallongtempe,
kelkaj soldatoj dum la unua mondmilito. Ofte
malfacila estas la tasko. La du artikoloj Cirkat la
situacio en Israelo atentigas, ke ankati en niaj vicoj
kolizias foje plej kontratdiraj starpunktoj. Certe
ili vekos pliajn reagojn.

Ci-foje estas traktitaj ne nur okazajoj el
Mezoriento, sed ankad el aliaj kontinentoj. Aparte
bonvenaj estas la kontribuoj pri Latvio, eta lando
el kiu malofte venas informoj. Salutinda estas
ankal la reapero de rubriko pri tutmondaj
sindikataj novajoj, kaj la invito el la leterkesto al
debato pri laborista memmastrumado.

Certe multajn pliajn temojn vi Satus vidi
traktitaj en Sennaciulo. Do, ek al fotado,
desegnado, ali artikolverkado! Pensu ke viaj
kontribuoj ankati povas esti bazo por kongresaj
diskutoj, eC se vi ne povos fizike Ceesti mem. Kaj
kompreneble, novuloj ¢iam estas bonvenaj por
pliefikigi la laboron de

La Redaktoskipo

